
4 Junie 2025
Beste ouers
Terugvoer oor die hofsaak rondom die skool se naamsverandering

Ons het u op 30 April 2025 laat weet dat die appél teen die Beheerliggaam se besluit om die skool se
naam te verander, op 2 Mei in die Hoogste Hof van Appél aangehoor sou word. Die saak is toe wel op
daardie datum aangehoor, en vandag is die uitspraak gelewer.

Ons is dankbaar om te kan deel dat die hof die appellante se saak van die hand gewys het — met koste.

Hierdie uitspraak bevestig dat die proses wat die Beheerliggaam gevolg het rasioneel en redelik was, en
bied ook duidelike riglyne vir ander skole wat dalk soortgelyke prosesse oorweeg. Die uitspraak
verduidelik die agtergrond van die besluit, die proses wat gevolg is, en die redes daaragter op 'n baie
insiggewende manier. As u dit self wil lees, kan u die uitspraak by die volgende skakel vind:

Judgment-Appeal-dismissed-with-costs-20250604.pdf

Ons wil graag beklemtoon dat die uitspraak én die naamsverandering niks aan die hart en wese van
ons skool verander nie. Ons bly 'n Afrikaanse skool, gegrond in 'n Christelike waardestelsel, wat
streef na uitnemendheid op akademiese-, kulturele- en sportgebied, en so leerders in totaliteit ontwikkel
sodat hulle in 'n snelveranderende volwasse wéreld hulle plek kan vol staan.

Ons is bewus daarvan dat die proses spanning en verdeeldheid in die skoolgemeenskap veroorsaak het.
Ongelukkig is dit deels aangevuur deur sekere belangegroepe se uitlatings op sosiale media, en die
onregverdige kritiek teenoor lede van veral die vorige Beheerliggaam. Ons glo egter dit is nou tyd vir
samehorigheid, en die Beheerliggaam nooi graag enige ouer of belanghebbende uit tot 'n oop gesprek
vir verdere verduideliking of insig in die besluit.

Die oorgang na die nuwe naam, DF Akademie, gaan nie oornag plaasvind nie. Die alledaagse ritme en
kultuur van ons skool gaan soos altyd voort: Afrikaans, die uitleef van VRIEND-waardes, die
kenmerkende DF-gees. Die presiese tydlyne en stappe vir die verloop van die proses sal nog deur die
Beheerliggaam bespreek en uitgewerk word, en ons sal u op hoogte hou soos sake vorder.

Die regskostes wat die Beheerliggaam moes aangaan sal van die appellante verhaal word.
Baie dankie vir u ondersteuning en betrokkenheid.

Vriendelike groete
Die Beheerliggaam

AKADEMIE IS ONS BESIGHEID


https://www.dfmalan.com/wp-content/uploads/2025/06/20250604-Judgment-Appeal-dismissed-with-costs-20250604.pdf

